
[᭘᭑ 81B]

᭘᭑

ᬫᬶᬦ᭄ᬢᬃᬓᬕᬸᬦᬸᬂᬳᬮᬲ᭄᭞ᬗᬶᬭᬶᬂᬲᬂᬤ᭄ᬬᬄᬳᬬᬸ᭞ᬭᬶᬂᬢᬶᬗ᭄ᬕᬭᬾᬫᬘᬘᬶᬗᬓ᭄᭞ᬲᬃᬯ᭄ᬯᬲᭂᬓᬃ᭞ᬲᬓᬾᬂᬤᭀᬄᬫᬓᬦ᭄ᬢᭂ᭠ᬦ᭄ᬧᬲᬶᬄ᭞ᬳᭀᬫ᭄ᬩᬓ᭄ᬫᬕᬸᬮᬸᬂᬕᬸᬮᬸᬗᬦ᭄᭟ᬤᬾᬦᬶᬂᬫᬤᬹᬃᬕ᭄ᬕᬫᬭᬶᬂᬧᬫᬃᬕ᭄ᬕᬶ᭞ᬳᬮᬲ᭄ᬯᬬᬄ᭞ᬗᬮᬶᬦ᭄ᬢᬗᬶᬦ᭄ᬢᬸᬓᬤ᭄᭞ᬧᬾᬢ᭄ᬚᬦ᭄ᬢᭀᬲ᭄ᬮᭂᬲᬸᬓ

ᬬᬸᬦᬾ᭞ᬢᬶᬢ᭄ᬬᬂᬲᬸᬫᬗ᭄ᬕᬸᬧ᭄ᬦᬸᬦ᭄ᬢᬸᬦ᭄᭞ᬧᬾᬢ᭄ᬓᬧᬦᬲᬦ᭄ᬭᬶᬂᬫᬵᬃᬕ᭄ᬕᬶ᭞ᬗᬶᬭᬶᬂᬲᬋᬂᬫᬭᬵᬃᬬ᭄ᬬᬦ᭄᭞ᬭᬶᬂᬕᭂᬦᬳᬾᬤᬬᬸᬄ᭞ᬲᬃᬯ᭄ᬯᬶᬫᬘᬦ᭄ᬤᬘᬦ᭄ᬤᬬᬦ᭄᭞ᬫᬸᬭᬸᬧ᭄ᬲᭂᬧᬄ᭞ᬜᬶᬘᬶᬧᬶᬦ᭄ᬮᬫ᭄ᬩᬾᬦᬾᬫᬦᬶᬲ᭄᭞ᬲᬵᬢ᭄ᬫᬓᬢᬫ᭄ᬩᬓᬲᬢᬦ᭄᭟ᬫᬵᬲ᭄ᬫᬶᬭᬄᬧᬶᬦᬓᬘᬸᬧᬸᬫᬡᬶᬓ᭄

᭞ᬭᬶᬂᬲᬵᬕᬭ᭞ᬫᬥᬸᬳᬸᬧᬫᬶᬦ᭄ᬜ᭞ᬫᬕᬸᬦᬸᬂᬕᭂᬦ᭄ᬤᬶᬲ᭄ᬩᬢᬸᬦᬾ᭞ᬫᬚᬸᬭᬂᬳᬲᬶᬄᬮᬸᬮᬸᬢ᭄᭞ᬧᬧᬸᬧᬸᬮᬦ᭄ᬲᬃᬯ᭄ᬯᬧᬶᬗᬶᬢ᭄᭞ᬭᬸᬗ᭄ᬓᬬᬦ᭄ᬫᬮᬓ᭄ᬱᬡ᭞ᬕᬸᬫᭂᬦ᭄ᬢᭀᬲ᭄ᬓᬧᬗ᭄ᬕᬸᬄ᭞ᬫᬾᬄᬓᬋᬩᬸᬢ᭄ᬩᬲᭀᬂᬳᬚᬕ᭄᭞ᬲᬶᬗ᭄ᬳᬯᬭᬓ᭄᭞ᬬᬢ᭄ᬦᬇᬭᬶᬓᬫᬓᭂᬫᬶᬢ᭄᭞ᬩ᭄ᬯᬬ

ᬉᬮᬬᬢ᭄ᬦᬗᬤᬂ᭟ᬤᬸᬭᬸᬲ᭄ᬧᬥᭂᬫ᭄ᬬᬦ᭄ᬧᬸᬭᬸᬦ᭄ᬦᬫ᭄ᬧᭂᬓᬶᬦ᭄᭞ᬫᬢᭂᬮᬲᬦ᭄᭞ᬤᭀᬄᬧᬭᬜᬶᬤ᭄ᬥᬬᬂ᭞ᬬᬦᭀᬭᬳᬲᬸᬂᬯᬶᬤ᭄ᬥᬶᬦᬾ᭞ᬲ᭄ᬯᬾᬘ᭄ᬙᬗᬶᬘ᭄ᬙᬾᬦ᭄ᬧᬶᬢᬸᬤᬸᬄ᭞ᬚᬮᬭᬦ᭄ᬲᬶᬤ᭄ᬥᬫᬗ᭄ᬕᬶᬳᬶᬦ᭄᭞ᬕᭂᬦᬳᬾᬫᬤᬹᬃᬕ᭄ᬕᬫ᭞ᬦᬶᬜ᭄ᬘᬧ᭄ᬓᭀᬭᬶᬳᬕᬸᬂ᭞ᬤᬸᬭᬸᬲ᭄ᬧ᭠

[᭘᭒ 82A]

᭘᭒

ᬥᭂᬫ᭄ᬚᬮᬦ᭄ᬫᬸᬮ᭞ᬓᬢᬸᬫ᭄ᬩᬓᬦ᭄᭞ᬳᬦ᭄ᬢᬸᬓ᭄ᬲᬂᬬᬢ᭄ᬦᬫᬓᭂᬫᬶᬢ᭄᭞ᬚᬦ᭄ᬢᭂᬦ᭄ᬢᬦ᭄ᬓᬲᬶᬤ᭄ᬥᬾᬂᬮᬫ᭄ᬧᬄ᭟ᬓᬤᬶᬦᬶᬓᬫᬭᬵᬃ᭠ᬬ᭄ᬬᬦ᭄ᬫᬕᭂᬦ᭄ᬤᬶᬂ᭞ᬓᬵᬫᬚᬬ᭞ᬲᬫ᭄ᬩᬶᬮᬂᬫᭂᬫᭂᬫᬦ᭄᭞ᬗᬲᬶᬳᬲᬶᬄᬭᬶᬂᬢᬸᬓᬤᬾ᭞ᬳᬶᬦᬩ᭄ᬢᬦ᭄ᬯᬾᬦ᭄ᬢᭂᬦ᭄ᬭᬸᬗᬸ᭞ᬩᬤᬸᬳᬸᬃᬯᬾᬦ᭄ᬢᭂᬦ᭄ᬦᬾᬗᬶᬦ᭄ᬢᬶᬧ᭄᭞

ᬭᬵᬚᬧᬸᬢ᭄ᬭᬶᬫᬮᭀᬦᬦ᭄᭞ᬫᬓᬯᭀᬦ᭄ᬮᬸᬫᬓᬸ᭞ᬲᬋᬂᬫᬥᬾᬲᭂᬓᬃᬓᬾᬲᬄ᭞ᬓᬧᬤᬸᬓ᭄ᬯᬦ᭄᭞ᬓᬗᭂᬦ᭄ᬳᬶᬤᬭᬵᬚᬧᬸᬢ᭄ᬭᬶ᭞ᬫᬶᬋᬂᬕᭂᬦ᭄ᬤᬶᬂᬓᬵᬫᬚᬬ᭟ᬲᬵᬫ᭄ᬧᬸᬦ᭄ᬭᬯᬸᬄᬳᬶᬤᬭᬵᬚᬧᬸᬢ᭄ᬭᬶ᭞ᬭᬶᬂᬧᬤᬸᬓ᭄ᬯᬦ᭄᭞ᬲᬋᬂᬫᬥᬾᬲᭂᬓᬭ᭄᭞ᬢᬦ᭄ᬫᬭᬶᬲᬸᬗ᭄ᬲᬸᬢ᭄ᬓᬬᬸᬦᬾ᭞᭠

ᬜᭀᬫᬦ᭄ᬲᬭᬶᬫᬢᬶᬫ᭄ᬧᬸᬄ᭞ᬦᬸᬦᬲᬂᬭᬶᬂᬭᬵᬚᬧᬸᬢ᭄ᬭᬶ᭞ᬫᬓᬵᬯᬶᬦᬦ᭄ᬲᬸᬗ᭄ᬓᬯ᭞ᬧᬸᬦᬧᬶᬓᬧᬗ᭄ᬕᬸᬄ᭞ᬭᬵᬚᬧᬸᬢ᭄ᬭᬶᬫᬯ᭠ᬘᬦ᭞ᬫᬶᬤᬃᬢ᭄ᬢᬬᬂ᭞ᬓᬵᬫᬚᬬᬗᬲᬶᬳᬲᬶᬄ᭞ᬤᬶᬢᬸᬓᬤᬾᬫᬲᭂᬮ᭄ᬲᭂᬮᬦ᭄᭟ᬢ᭄ᬯᬭᬮᬾᬦᬦ᭄ᬗᬫᬾᬳᬫᬾᬜᬳᬶ᭞ᬳᬚᬓ᭄ᬤᬤ᭄ᬯ᭞᭠

ᬗᭀᬤᬬᬲᬢᬢ᭞ᬓᬦ᭄ᬢᬶᬩᬸᬤᬸᬄᬩᬦ᭄ᬮᬶᬂᬮᬸᬗᬾ᭞ᬢᬦ᭄ᬲᬄᬬᬫᭂᬭᬄᬫᭂᬭᬸᬄ᭞ᬬᬦ᭄ᬢ᭄ᬯᬭᬦᭂᬧᬸᬓᬶᬦ᭄ᬜᬳᬶ᭞ᬦᬾᬚᬦᬶᬮᬓᬃᬓᬸᬤ᭄ᬬᬂ᭞ᬓᬤᬸᬂᬲᬸᬩᬳᬶᬗᬸᬄ᭞ᬓᬵᬫᬚᬬᬓᬲᭂᬫᬭᬦ᭄᭞ᬓᬮᬸᬮᬸᬢᬦ᭄᭞ᬬᬦ᭄ᬢ᭄ᬯᬭᬜᬳᬶᬗᭀᬮᬲᬶᬦ᭄᭞ᬲᬶᬂᬜᬗᭂᬮᬫ᭄ᬧᬸᬲᬂ

